
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।
৩




কি লজ্জা! হা ধিক্ তারে, ছয় ঋতু বরে যারে,
আমার প্রাণের ধন লোভে সে রমণী?

চল, সখি, শীঘ্র যাই, পাছে মাধবে হারাই,—
মণিহারা ফণিনী কি বাঁচে লো স্বজনি?






৫








সাগর উদ্দেশে নদী ভ্রমে দেশে দেশে, রে,
অবিরাম গতি;—

গগনে উদিলে শশী,  হাসি যেন পড়ে খসি,
নিশি রূপবতী;

আমার প্রেম-সাগর, দুয়ারে মোর নাগর,
তারে ছেড়ে রব আমি? ধিক্ এ কুমতি!

আমার সুধাংশু নিধি—দিয়াছে আমায় বিধি—
বিরহ আঁধারে আমি? ধিক্ এ যুকতি।








৬







নাচিছে কদম্ব মূলে, বাজায়ে মুরলী, রে,
রাধিকারমণ!

চল, সখি, ত্বরা করি,   দেখিগে প্রাণের হরি,
গোকুল রতন!

মধু কহে ব্রজাঙ্গনে,  স্মরি ও রাঙা চরণে,
যাও যথা ডাকে তোমা শ্রীমধুসূদন!

